
PHENYLIN SYRUP 
Brompheniramine maleate 2mg/5ml 

Phenylephrine hydrochloride 5mg/5ml 

 

 

Apakah yang ada pada risalah ini 

- Apakah kegunaan Phenylin   

- Bagaimana Phenylin berfungsi 

- Sebelum menggunakan Phenylin 

- Cara menggunakan Phenylin 

- Semasa menggunakan Phenylin 

- Kesan-kesan sampingan 

- Cara penyimpanan dan pelupusan    

  Phenylin 

- Maklumat lanjut 

- Pengilang dan Pemegang  

  Pendaftaran Produk 

- Tarikh kemaskini RiMUP 
 

Apakah kegunaan Phenylin  

Untuk melegakan kesesakan hidung 

akibat selesema dan keadaan alahan, 

terutama sekali rinitis. 
 

Bagaimana Phenylin berfungsi 

Brompheniramine maleate adalah 

antihistamin yang memberikan kesan 

mengantuk.  Ia digunakan untuk 

melegakan tanda-tanda alahan seperti 

rinitis dan konjunktivitis. Ia adalah 

ramuan yang biasa dalam ubat batuk 

dan selesema. Phenylephrine 

hydrochloride adalah  ubat yang 

melegakan kesesakan hidung dan 

menyenangkan pernafasan. 

 

Sebelum menggunakan Phenylin 

Bila tidak boleh menggunakan 

Alahan kepada ramuan-ramuan 

Phenylin. Ia juga tidak sesuai dalam 

rawatan asma.  

 

Sebelum mula menggunakan 

Ia tidak boleh digunakan untuk kanak-

kanak di bawah 2 tahun. Awas 

penggunaannya untuk kanak-kanak 2 

hingga 6 tahun. Awas semasa 

memandu atau mengendalikan kerja-

kerja yang memerlukan perhatian 

kerana kemungkinan berlakunya 

pening. Jauhi daripada minuman 

beralkohol. 

 

Jika mengambil ubat-ubat lain 

Beritahu doktor jika anda sedang 

menggunakan sebarang ubat lain, 

termasuk alcohol, barbiturates, 

tricyclic antidepressants, narcotic 

analgesics, monoamine oxidase (MAO) 

inhibitors atau atropine yang mungkin 

menambahkan kesan ubat. Juga 

termasuk ubat yang dibeli tanpa 

preskripsi dari farmasi, pasaraya, atau 

kedai makanan kesihatan.  
 

 

 

 

 

 

Cara menggunakan Phenylin  

Berapa banyak harus diambil 

Dewasa: 2 sudu teh (10ml) setiap 4 – 

6 jam. Kanak-kanak: 6 – 12 tahun: 1 

sudu teh (5ml) setiap 4 – 6 jam. 

Kanak-kanak: 2 – 6 tahun: ½ sudu teh 

(2.5ml) setiap 4 – 6 jam.  

 

Bila perlu digunakan 

Perlu mengikut nasihat doktor atau 

ahli farmasi. 

 

Berapa lama perlu digunakan 

Teruskan penggunaan Phenylin untuk 

tempoh masa yang ditetapkan oleh 

doktor anda. 

 

Jika terlupa menggunakan 

Rujuk kepada doktor atau ahli farmasi 

anda tentang apa yang perlu dilakukan 

jika anda lupa menggunakan ubat ini.  

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, abaikan 

dos terlepas dan tunggu untuk 

mengambil dos seterusnya pada masa 

biasa. Jangan ambil dos berganda 

untuk menggantikan dos yang 

tertinggal. 

 

Jika mengambil berlebihan(terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika terambil dos 

berlebihan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera.  
 

 

Semasa menggunakan Phenylin 

Perkara yang perlu dilakukan 

Beritahu doktor ubat yang sedang 

diambil. 

 

Perkara yang tidak boleh dilakukan 

Pengambilan ubat mestilah seperti 

yang diarahkan. 

 

Perkara yang perlu diberi perhatian 

Jikalau hamil atau menyusukan anak 

semasa rawatan, Phenylin tidak 

sepatutnya diambil. 
 

Kesan-kesan sampingan 

Seperti ubat-ubatan lain, Phenylin 

boleh menyebabkan kesan sampingan, 

walaupun bukan semua orang 

mengalaminya. 

 

 

 

 

Jumpa doktor atau ahli farmasi anda 

dengan segera jika anda mengalami  

sebarang kesan sampingan selepas 

menggunakan ubat ini. 

Kesan paling biasa ialah depresi 

sistem saraf pusat, termasuk rasa lesu, 

pening dan ketakselarasan yang 

mungkin hilang selepas rawatan 

beberapa hari. Kesan-kesan seperti 

sakit kepala,  mulut kering, rembesan 

pekat saluran pernafasan, kabur 

penglihatan, retensi kencing, sembelit 

dan masalah gastrik seperti loya, 

muntah, cirit atau sakit ulu hati. 

Alahan dan ruam mungkin berlaku. 

Pendarahan atau lebam pernah 

dilaporkan. Kesan-kesan lain termasuk 

konvulsi, peluh, sakit otot, tremor, 

gangguan tidur, depresi, kekeliruan, 

telinga berdesing, tekanan darah 

rendah dan rambut gugur. 

Anda boleh melaporkan sebarang 

kesan sampingan atau kesan advers 

ubat terus kepada Pusat Pemantauan 

Kesan Advers Ubat Kebangsaan 

melalui No. Tel: 03-78835550, atau 

laman web portal.bpfk.gov.my 

(Consumers  Reporting) 
 

Cara penyimpanan dan pelupusan  

Phenylin 

Penyimpanan 

Simpan di tempat yang dingin dan 

kering, bawah 30
o
C. Jauhkan dari 

cahaya. Jauhkan dari kanak-kanak. 

Pelupusan 

Dapatkan nasihat ahli farmasi cara 

pelupusan ubat yang ingin dibuang. 
 

Maklumat lanjut 

Rupa dan warna produk 

Sirap warna biru dan rasa anggur. 

Bahan-bahan kandungan 

- Bahan aktif: brompheniramine   

  maleate dan phenylephrine  

  hydrochloride. 

- Bahan tidak aktif: glukos cair,  

   pewarna biru, sodium benzoate,  

   perasa anggur, asid sitrik, sodium  

   citrate, air dan sirap. 

MAL NO: MALXXXXXXXXA 
 

Pengilang dan Pemegang 

Pendaftaran Keluaran 

Prime Pharmaceutical Sdn. Bhd. 

1505, Lorong Perusahaan Utama 1 

Taman Perindustrian Bukit Tengah 

14000 Bukit Mertajam, Pulau Pinang, 

Malaysia. 

